
O ENSINO DE FON! ETICA GALEGA A CASTELANFALANTES:
PROBLEMAS E METODOS

Elisa Fernandez Rei

Centro de Investigacions Lingiiisticas e Literarias “Ramon Pifieiro”

1. INTRODUCCION

A adquisicion da lingua materna, se non se d4 ningunha circunstancia excepcional,
como unha diminucion fisica ou psiquica, lévase a cabo, de maneira natural, durante os
primeiros anos da nosa existencia, mediante a exposicion continuada a mensaxes emiti-
das nun contexto real e a través da continua exercitacion. Polo contrario, a aprendizaxe
dunha nova lingua, polo xeral, supon para o individuo unha decision consciente, en
tanto que ten que desenvolver un proceso de reeducacion audio-motriz e conceptual
(Moure e Palacios, 1996, p. 48).

Asi a todo, a aprendizaxe dunha lingua allea & materna non se realiza necesaria-
mente como consecuencia dunha decision consciente do individuo, senén que se pode
adquirir en distintos &mbitos e por diversos medios: mediante a inmersiéon nunha comu-
nidade lingiiistica distinta da que se procede orixinariamente; na propia casa, nos casos
de exposicion tempera a situacions de bilingiiismo; nas comunidades diglosicas, onde o
individuo adquire a “variante oficial” a instancias da escola, da Administraciéon ou dos
medios de comunicacion; etc. Pola contra, a escola ou o ambito académico en xeral é o
lugar idoneo para a adquisicion consciente desta segunda lingua.

Acabamos de presentar, de maneira sucinta, as circunstancias en que habitualmente
se da a aprendizaxe dunha segunda lingua, sen embargo, o caso do galego ¢é particular e
aglutina en certa maneira o exposto ata agora. En primeiro lugar, é a lingua propia da
nosa comunidade, pero non ¢ a lingua “normal”, polo que non se produce a consabida
inmersion dos falantes doutras linguas, neste caso dos falantes de castelan: estes, con
frecuencia, non chegan a ter unha competencia activa no idioma propio da comunidade
en que viven, senon que adquiren unha competencia pasiva proveniente do contacto
mais ou menos habitual con ela. En segundo lugar, o galego ¢ materia obrigada nos

programas de ensino preuniversitario, polo que as ltimas xeracions de galegos, galego-
falantes ou non, deben posuir competencia activa, oral e mais escrita. Deste xeito, o
galego funciona en boa medida do mesmo xeito que nas comunidades digldsicas, en
tanto que € variante cooficial e, en consecuencia, ten presencia na Administracion, nos
medios de comunicacion, na escola... pero, 6 mesmo tempo, non funciona exactamente
como unha lingua propia da sociedade en que se desenvolve.

Por outra parte, este contacto continuo entre galego e castelan provoca interferencias
a nivel 1éxico, gramatical e, claro esta, tamén fonético. Estas interferencias fonéticas
maniféstanse no feito de que a maior parte dos falantes en Galicia pertence 6 grupo dos
que falan castelan con “acento” galego ou ¢ grupo dos que falan galego con “acento”
castelan. O centro do noso interese son estes ultimos, quen, 6 contrario do que acontece
nas comunidades de inmigrantes, polo menos nas segundas xeracions, non adquiren a
fonética da segunda lingua por inmersiéon, como xa apuntamos, senon que deben levar a
cabo a aprendizaxe no ambito académico, a través duns métodos especificos: “(...) sin
la voluntad de aprendizaje ni las coordenadas ambientales adecuadas toda lengua se
adquiere a costa de la primera, con la que entrard en perpetua interferencia” (Moure ¢
Palacios, 1996, p. 50).

Asi pois, en primeiro lugar, trataremos de resalta-las principais dificultades que
atopa o alumno de lingua materna castela a hora de encara-la aprendizaxe da pronuncia
galega, para o que imos compara-los sistemas fonéticos de ambalas duas linguas.

En segundo lugar, unha vez establecidas as diferencias, a atencion débese dirixir
cara a correccion dos habitos articulatorios do alumno e 4 reeducacion do seu oido: ten
que aprender non s6 a pronunciar aqueles sons que son alleos a sua lingua (por exemplo,
[JT ou [g]), senén tamén a percibi-las diferencias entre estes sons descofiecidos para el
ata o momento (presa / présa ou susto / xusto). Para conseguir estes obxectivos e que a
sua fala se achegue o madis posible & dun nativo, compren un método e materiais que
permitan levar a cabo esta aprendizaxe.

Para rematarmos esta introduccion, é importante sinala-la situacion das duas dis-
ciplinas que nos interesan polo que respecta 6 galego: a didactica da lingua e maila
fonética. No que atinxe 4 primeira, existen traballos que perseguen obxectivos parciais,
como a adquisicion de 1éxico, a practica de determinadas construccidons gramaticais. ..
pero non estan desenvolvidos métodos globais verdadeiramente efectivos, nin para
castelanfalantes nin para falantes doutras linguas. En canto 6s métodos para a aprendi-
zaxe da pronuncia, son simplemente inexistentes'. Polo que se refire a4 segunda disci-
plina, a fonética, tanto segmental como suprasegmental, as carencias non son poucas, xa
que non existe ningunha descricion, nin articulatoria nin acustica suficientemente ex-
haustiva.

Despois da presentacion desta comunicacion viu a luz un manual de pronuncia: X. L. Regueira (coord.): Os
sons da Lingua, Vigo, Xerais, 1998.



2. FONETICA DO GALEGO VS. FONETICA DO CASTELAN

Antes de comezar a describi-las diferencias que presentan as fonéticas destas duas lin-
guas, debemos tratar outro problema que lle afecta a calquera aprendiz de galego, sexa
cal sexa a sua lingua materna: o da norma fonética. Como ¢ cofiecido por todos, ainda
que existen unhas normas morfoloxicas e ortograficas (vid. Instituto da Lingua Galega e
Real Academia Galega, 1982), non existe nada semellante para a fonética. Cando nos
referimos 4 “norma fonética” estamos a pensar nun concepto xa exposto por Regueira:
“(...) non entendo ese modelo como unha especie de ‘normativa fonética’ que nos indi-
que unhas pronuncias como correctas e outras como incorrectas, senéon que deberia
tratarse, 6 meu entender, dunhas pautas de boa pronuncia que serian utiles no ensino da
lingua a persoas non galegofalantes ou en certos ambitos dos medios de comunicacion
oral, por exemplo” (Regueira, 1994, p. 54).

Estamos, xa que logo, ante un problema que excede os limites do que estrictamente
se considera aprendizaxe da fonética: esta consiste na adquisicion dos sons da lingua (sa-
ber pronuncialos e distinguilos), mentres que a pronuncia admitida como correcta e nor-
mal dun fonema ou dunha serie de fonemas (palabras) pertence 6 &mbito da ortofonia.

Non imos tratar mais por extenso esta cuestion, ainda que ten unha magnitude con-
siderable, non s6 polos moitos casos 6s que afecta, senéon tamén porque hai alguns
exemplos nos que seria discutible levar a cabo unha planificacion, pois parece claro que
a comunidade de falantes xa tomou unha decisiéon 6 respecto: pofiamos por exemplo os
casos do seseo ¢ mais da gheada, que non aparecen nunca ou moi raramente en contex-
tos cultos e en niveis formais. No vocalismo queda por decidi-lo timbre das vocais me-
dias tonicas nas variantes diatopicas en xeral, nas palabras patrimoniais que sofren alte-
racions tales como a metafonia nominal ou o peche da vocal tonica por influencia da
nasal trabando silaba, na adaptacion de cultismos e préstamos... En canto ¢ consonan-
tismo, & parte dos xa mencionados fenomenos da gheada ou do seseo, hai outros aspec-
tos como as realizacions das consoantes en posicion implosiva para os que conviria
facer algunha proposta.

2.1. VOCALISMO

Como ¢ ben sabido, o vocalismo galego, en posicion tonica e pretonica, presenta unha
oposicion fonoloxica de timbre nas vocais de grao medio tanto da serie anterior,
/e/ - le/, como da serie posterior, /o/ - /o/. Esta oposicion non existe en castelan e as vo-
cais medias son unicamente /e/ ¢ /o/, pero non hai acordo entre os autores a hora de de-
termina-las realizacions destes fonemas. Navarro Tomas, por exemplo, fala de al6fonos
abertos ¢ pechados en distribucion complementaria: as realizacions pechadas, [e] e [o],

aparecerian preferentemente en silaba libre tonica e ante consoantes palatais, mentres
que as abertas, [e] e [0], aparecerian polo xeral en silaba trabada, en contacto con vi-
brante ou ante consoantes velares (Navarro Tomas, 1985, pp. 52-60). Sen embargo, hai
outros estudiosos, como Quilis, que consideran que en espafiol os cinco fonemas vocali-
cos presentan sé cinco aléfonos orais e cinco nasais en distribucién complementaria®:
“(...) muchos trabajos, relativamente recientes, han puesto y siguen poniendo de relieve
que, aunque légicamente, en espaiiol, se producen realizaciones mas o menos abiertas
de cada fonema vocalico, el numero de estas realizaciones para cada fonema es mas
bien reducido, con grados de abertura o cierre no muy grandes y, sobre todo, que, en
condiciones normales, las realizaciones de los fonemas vocdalicos esparioles no se pro-
ducen en distribucion complementaria” [italica do autor] (Quilis, 1993, p. 145).

Ainda admitindo que estes dous graos de abertura existen en castelan como realiza-
ciéns contextuais, parece que estas estan mais proximas entre si e que se sitflan nun
punto intermedio entre os [e] - [e] e [0] - [0] galegos: “Puede decirse que en pronuncia-
cién espaiiola no existe una o propiamente cerrada. En este caso, como en el de la e, lo
que llamamos cerrado en espafiol representa una modalidad del sonido menos distante
del tipo abierto que en otros idiomas” (Navarro Tomas, 1985, p. 58).

Tamén se pode considera-la existencia de dous graos de abertura na vocal central, xa
que, con independencia da sta interpretacion fonoldxica, perceptivamente ¢é relevante a
distincion entre a realizacion central aberta [a] e a outra realizacion mais longa ou mais
aberta [a:]. Este ltimo son ¢ a pronuncia que lle corresponde a ¢ (contraccion da pre-
posicion ‘a’ mais o artigo feminino ‘a’), amais de se-lo resultado das multiples contrac-
cions que se dan na fala por fonética sintactica e das que falaremos mais adiante’. Esta
diferencia entre [a] e [a:] non existe en castelan, nin sequera contextualmente.

En canto 6 vocalismo atono final, ainda que non hai estudios exhaustivos, parece
que as vocais atonas finais galegas son moito mais relaxadas ca en castelan. O unico
autor que lle dedicou algunha atencion a este problema foi Regueira (1994, pp. 44-52),
quen caracteriza as vocais atonas finais por unha duracién e unha frecuencia media
inferiores & da tonica, polo ton descendente e por unha intensidade menor cas vocais
precedentes. Ademais, pode aparecer totalmente enxordecida cando esta trabada.

fmonos deter a continuacién nos ditongos: os mais abundantes e caracteristicos do
galego son os decrecentes, que raramente tefien vocal media aberta, mentres que os cre-
centes son escasos nas palabras patrimoniais € moi abundantes con vocal aberta nos
castelanismos ¢ mais nos cultismos: “[...] é xeral a neutralizaciéon dos dous fonemas
palatais de abertura media. Nos ditongos ie € ue o mais frecuente ¢ a realizacion [e].

2 Esta afirmacion refirese ¢ espaiiol en xeral, xa que recofiece a existencia de realizaciéns abertas en dialectos
andaluces e hispanoamericanos.

* Tamén aparece nalgunhas areas dialectais nas atonas iniciais de indefinidos e adverbios como adiante,
abondo...



Compre dicir que estes dous ditongos non son caracteristicos do galego, as palabras en
que aparecen ou son préstamos ou son cultismos” (Ares Vazquez, 1994, pp. 137-138).

Ainda que non hai traballos que traten en profundidade a incidencia real deste feno-
meno, hai que resaltar unha tendencia, mais pronunciada en galego ca en castelan, a evi-
ta-los tritongos, asi como a converter en hiatos os ditongos crecentes en posicion tonica.

Por ultimo, hai que tomar en consideracion as frecuentes contraccions que se dan na
fala por fonética sintactica: “No galego falado existe unha forte tendencia & contraccion
de certas secuencias de vocais finais e iniciais de palabras que quedan contiguas no
discurso” (Regueira, 1994, p. 53). Estas contraccions danse entre vocais atonas finais e
atonas iniciais (d’aqui, d’acordo, tréuxenll’o regalo...), atonas finais e tonicas (Pep’¢ da
Fonsagrada, non II’anda ben...), etc. Non son sistematicas, porque dependen do tempo e
do ritmo do discurso, asi como do rexistro utilizado. Presentan, en cambio, unha maior
sistematicidade no encontro de verbos mais pronome(s) atono(s): ‘miroo’ ['miro:] / ‘mi-
rao’ ['miro:]. Como se pode comprobar neste exemplo, a contraccién provoca a apari-
cioén en posicion postonica dunha vocal aberta oposta a unha vocal pechada, cando o
xeral é que as vocais medias se realicen con timbre pechado nesta posicion®. Isto pre-
senta un problema fonoléxico que, por excede-los nosos obxectivos, nos limitamos a
sinalar: normalmente s6 se recofiece a existencia de cinco ou tres fonemas, dependendo
de que sexan postonico intermedio ou final respectivamente: “En posicion postonica
non final o nimero de fonemas redicese a cinco, pois non se da a oposicion entre aber-
tura media aberta e abertura media pechada coma no anterior /a, e, i, 0, u/ (...) En posi-
cion postonica final o numero de fonemas reducese a tres, pola falta de oposicion entre
os fonemas da serie anterior e entre os da serie posterior /a, e, 0o/ (Alvarez, Monteagudo
e Regueira, 1989, pp. 18-19).

2.2. CONSONANTISMO

Sen dubida un dos sons consonanticos que mais lle chama a atencidén a un falante de
castelan que escoita por primeira vez galego ¢ o fricativo prepalatal (ou lamino-post-
alveolar) xordo, [[], xa que non existe na sa lingua materna. Prontinciase achegando o
predorso da lingua 4 zona entre os alvéolos e o padal e deixando sai-lo aire entre os
dentes. Este son sempre ocupa a posicion explosiva da silaba, inicial ou interior e a
grafia que se emprega para representalo é {x}°.

* Ademais, as vocais xurdidas da contraccion son méis longas do habitual, de xeito que se produce unha nova
oposicion: ‘miro’ ['miro] fronte a ‘miroo’ ['miro:]. Con todo, esta oposicion non se da nas vocais de timbre
aberto (*[o] / [0:] ), dado que nunca aparecen vocais abertas en posicion postonica interior de palabra.

* A grafia {x}, amais de [[], tamén se le [ks], pero isto non presenta moitas dificultades para un falante de
castelan, xa que polo xeral a pronuncia [ks] vai coincidir na maior parte dos casos con palabras que en
castelan se grafan e se len do mesmo xeito.

Outro fonema que non existe en castelan € o nasal velar /1/. Denominamolo fonema
e non imos entrar a discutir se se trata dun fonema ou non en galego, porque o que nos
interesa agora ¢ que en castelan este aléfono aparece polo xeral diante de oclusivas
velares, tanto en interior de palabra como entre palabras: “La n final de silaba, en con-
tacto con una consonante velar siguiente, se asimila en la conversacion ordinaria, por lo
que a la posicion de la lengua se refiere, a la articulacion de dicha consonante velar”
(Navarro Tomas, 1985, p. 141).

Sen embargo, en galego, a parte de que haxa maior ou menor tendencia a face-las
nasais mais velares ca interdentalizadas, dentalizadas... ante consoantes interdentais,
palatais... este son nasal velar aparece tamén en posicion intervocalica interior de pala-
bra (unha, algunha, ningunha...) e esta si € unha dificultade para os castelan-falantes.
Asi mesmo, presenta esta realizacion velar en posicion final de palabra, o que provoca
que por fonética sintactica apareza de novo en posicion intervocalica (por ex.
[una’miwo]). En castelan tense falado da existencia, en determinadas areas dialectais,
dun son nasal velar nestas mesmas posicions: “La n final ante pausa es, generalmente,
una n relajada en cuya articulacion la lengua suele quedar adherida a los alvéolos mas
tiempo del que duran la presion del aire espirado y las vibraciones vocalicas (...) mu-
chas personas, acaso por influencia dialectal, pronuncian en estos casos, en vez de la n,
una 1 velar” (Navarro Tomas, 1985, p. 112). Quilis (1993, pp. 239-242) tamén lle de-
dica un capitulo enteiro & velarizacién da nasal en posicion final de palabra ante pausa
ou vocal e fala da sua existencia tanto en Hispanoamérica como na Peninsula Ibérica
(Andalucia, Madrid...) e en Canarias.

En canto 4 realizacion alveolar que se da ante o pronome atono ([nono’kero]) com-
pre destaca-la resilabificacion se produce, de xeito que a nasal deixa de estar en posi-
cioén implosiva e pasa a unha posicion explosiva. Existen dialectalmente realizacions
alveolares ante artigo, pero non son tan xerais como dediante do pronome atono.

Por ultimo, hai un fenémeno moi estendido en galego, o yeismo, presente tamén en
castelan en certas areas dialectais®, que consiste na evolucion do son tradicional [£],
lateral palatal, cara a un son oclusivo’ palatal. En castelan existe unha oposiciéon fonolo-
xica entre /£/ (malla) e /j/ (maya), polo que nas areas yeistas o que se produce ¢ unha
desfonoloxizacion. En galego, sen embargo, non existia o son oclusivo palatal [j] e este
s6 aparece como substituto do lateral [£], non da semiconsoante [j], polo que a deslate-
ralizacion de [£] non ten repercusions estructurais no sistema fonoloxico.

¢ “Las regiones mas yeistas de Espafia son Extremadura, Murcia, Andalucia y Canarias, sin que tampoco en
estas regiones el yeismo sea forma tinica y exclusiva (...) La vaga y antigua opinion de que toda la América de
lengua espafiola es yeista tropieza cada dia con alguna rectificacion importante” (Navarro Tomas, 1985,
p- 135). Quilis (1993, pp. 316-317) achega datos de estudios mais recentes, pero sO para puntualizar aspectos
xa expostos anteriormente por Navarro Tomas en diversos traballos.

” Asignamoslle un modo de articulacion oclusivo para simplificar, ainda que temos constancia de que a reali-
zacion deste fonema non ¢ sistematicamente oclusiva, senén que tamén poden aparecer realizacions africadas
€ mesmo aproximantes.



Non parece, pois, que este son presente ningiin problema para os falantes de caste-
lan, xa que se son non-yeistas poden usa-lo son tradicional e se son yeistas o son oclu-
sivo palatal. De tddolos xeitos, haberia que ter unha descricidon mais pormenorizada
deste fenomeno en galego, para sabermos se o yeismo presenta nas diias linguas as mes-
mas realizacions e se estas tefien a mesma distribucion.

3. A ENTOACION

A entoacidn galega esta moi pouco estudiada e non contamos mais que con algun artigo
publicado nos anos setenta e duas memorias de licenciatura lidas nestes Gltimos anos.
Entre eses artigos estd o de Prieto Alonso (1972, pp. 431-437), quen, amais de tratar
problemas de fonoloxia, achega unha definicién de entoaciéon e o que considera que son
os trazos distintivos dos contornos tonais en galego. Dunha maneira algo mais detallada,
Blanco Carril (1973, pp. 95-101) caracteriza os distintos tipos de enunciados (afirmati-
vos, interrogativos, exclamativos, imperativos e disxuntivos). Porto Dapena (1977,
pp. 41-49), pola sua parte, dedicalle un capitulo do seu libro & caracterizacion acustica
dos distintos enunciados, utilizando a medicion do décimo harmoénico nun espectro-
grama de banda estreita. En canto 4s memorias de licenciatura, son duas descricions
acusticas baseadas fundamentalmente no estudio da frecuencia fundamental: a primeira
sO se ocupa das interrogativas (Fernandez Rei, 1995) e a segunda circunscribese 4 area
dialectal do Baixo Mifio (Sobrino Pérez, 1997).

Asi mesmo, como xa ocorrera no ambito da fonética segmental, volvemos atopa-lo
problema da norma e da escolla entre as distintas variantes internas®, polo que seria de
grande utilidade chegar a un conxunto de patréns entoativos estandar que servisen de
orientacion. Actualmente estan en curso traballos de investigacion arredor da sintese de
voz que poden fornecer informaciéon moi valiosa arredor desta cuestion’. En todo caso,
para contribuir 6s obxectivos deste traballo e facer unha comparacién non moi exhaus-
tiva co castelan, imos basearnos, sobre todo, nos datos recollidos por noés.

A entoacion non s6 € un elemento caracteristico das linguas, na medida en que lles pro-
porciona a sua “melodia” particular, senén que tamén cumpre en moitos casos unha fun-
cion distintiva: opoén modalidades oracionais (por exemplo, as enunciativas fronte as inte-
rrogativas totais). Asi pois, imos facer un repaso das principais modalidades oracionais
nas duas linguas e compara-los patrons de cada unha delas, pero sen entrarmos en detalles,
xa que falta un estudio mais profundo da entoacion e mesmo das stias variantes dialectais.

¥ Na memoria de licenciatura 4 que nos referimos antes (Sobrino Pérez, 1997) aparecen patrons que difiren
bastante dos recollidos por nos en falantes doutras areas dialectais galegas.

°No Centro de Investigacions Lingiiisticas e Literarias “Ramoén Pifieiro” estase a elaborar un sintetizador de
voz para o galego, no que participan un equipo de lingiiistas do propio centro e outro de enxefieiros de teleco-
municacion da Universidade de Vigo.

Os enunciados declarativos caracterizanse por un ton medio e un final descendente:
dase un descenso progresivo a partir da primeira silaba acentuada. Para o castelan pro-
ponse un patréon moi semellante (Quilis, 1981).

No caso das interrogativas totais, os contornos de entoacién varian moito mais du-
nha lingua a outra: en galego tefien no inicio da clausula unha frecuencia fundamental
moi elevada, que se mantén ata a tltima silaba acentuada, onde baixa e presenta un ton
final descendente. Quilis (1981, pp. 418-419) apunta que, en castelan, estes enunciados
se caracterizan por presentaren un ton final con direccion ascendente (o que el deno-
mina xuntura terminal ascendente), precedida dun nivel tonal medio. O diferente patron
das interrogativas totais en galego e mais en castelan é, se cadra, o trazo mais recha-
mante e cofecido, amais de ser especialmente relevante nestes enunciados, nos que a
entoacion cumpre unha funcion distintiva.

As interrogativas parciais tamén tefien un ton final descendente en galego, pero este
descenso, 6 contrario do que sucedia nas totais, prodicese a partir da primeira silaba
acentuada. En castelan, sen embargo, presentan unha xuntura terminal descendente,
precedida de niveis tonais baixos (Quilis, 1981, pp. 419-420).

Para finalizar con este apartado dedicado & entoacion, deterémonos brevemente nos
enunciados exclamativos e imperativos, que se caracterizan, segundo Ramén B. Carril
(1973, pp. 99-100) por un nivel tonal alto no comezo, coma os interrogativos, pero que
se distinguen destes en que o nivel tonal final é mais baixo. Quilis (1981, pp. 442-443)
fai unha descricion moi semellante para o espafiol. Con todo, hai que ter en conta que,
polo propio caracter das exclamacions, seguramente as variantes son moitas ¢ estan con-
dicionadas por multiples matices expresivos.

4. METODOS E MATERIAIS DIDACTICOS

Nas formulacions mais tradicionais do ensino de linguas primaba a compoiente escrita
sobre a oral, de xeito que non se produciron achegas importantes na aprendizaxe da
pronuncia. Sen embargo, coa chegada doutros métodos, como o audio-lingual, aparece-
ron exercicios de cuflo conductista, consistentes na presentacion 6 alumno, previa a toda
explicacion, duns modelos practicos que se interiorizaban por repeticion, o que permitiu
comezar a traballa-la vertente fonética. Por fin, as formulacions comunicativas conse-
guiron que a aprendizaxe superase a simple repeticion de modelos e que o alumno fose
quen, desde os niveis mais baixos, de participar en conversacions ou de crear dialogos
atendendo 0s seus centros de interese. Asi a todo, a auténtica revolucién no ensino da
pronuncia deuse gracias & grande innovacion tecnoloxica que supuxo o magnetdfono
primeiro e o video e mailo ordenador mais tarde.

Non existen materiais elaborados especificamente para a aprendizaxe da pronuncia
galega, se ben contamos con duas publicacions que presentan material sonoro: o Edigal



(Colectivo Albariza, 1994), que contén tres casetes nos que se len os didlogos recollidos
no texto, o que permite realizar actividades de comprension oral e tamén de repeticion
para a imitacién da pronuncia e da entoacion; e o de Citania (Castro e Gullon, 1995),
que inclie seis discos compactos, onde se fai un percorrido pola historia da lingua da
literatura e se dan explicacions de tipo gramatical, pero que non presenta exercicios para
a practica da pronuncia.

Daquela, haberia que elaborar dous tipos de material, un para a aprendizaxe da co-
rrecta pronuncia dos sons e outro para a aprendizaxe da entoacion. O mais barato e de
mais facil difusion serian as gravacions en soporte magnético, que permitirian tanto o
uso doméstico, como en laboratorios de fonética: o alumno poderia compara-la sua
pronuncia coa dun patréon dado e escoita-las veces que quixese a correcta articulacion
dos sons.

Para o ensino da entoacion poderianse utilizar moitos dos programas de ordenador
empregados habitualmente na investigacion acustica, xa que permiten a gravacion e re-
produccién de varios enunciados, asi como o célculo e visualizacion de curvas de fre-
cuencia fundamental'’. Gracias a eles, o alumno poderia ter un enunciado de referencia
(gravado e representado nun grafico) e mais gravar e visualiza-los seus propios enuncia-
dos para comparalos e intentar reproduci-los modelos.

Existen outros aparellos, tales como os palatografos, que son utilizados, entre outras
cousas, para os estudios de fonética articulatoria e que axudarian a corrixi-las deficien-
cias de articulacion, pero estes son moito mais custosos e requiren unha atencién moito

mais individualizada''.

5. CONCLUSIONS

Un dos problemas fundamentais que atopamos 4 hora de confeccionar material didactico
en xeral é a precariedade en que se atopan as investigacions de fonética no noso pais, xa
que necesitamos ter unha descricion detallada dabondo da nosa fonética para lles poder
aprende-la pronuncia mais correcta posible 4s persoas que se acheguen 4 nosa lingua.

Outro importante atranco ¢ a falta de infraestructura para a aprendizaxe: habitual-
mente os grupos de alumnos son moi grandes, non se conta con laboratorio de fonética
dispoiiible e moito menos con ordenadores persoais.

Asi a todo, cremos que hai traballo que xa estamos en disposicion de realizar, malia
a precariedade da investigacion, a inexistencia dunhas orientacions ortofonicas e as defi-
ciencias infraestructurais.

1 Por exemplo, o SFS (Speech Filing System) do University College of London permite facer todo isto e,
ademais, € software libre.

' De feito, empréganse principalmente para a correcciéon de moitas patoloxias lingiiisticas.

Por tltimo, compre sinalar unha via a explorar, utilizada xa por outras linguas, a in-
ternet, dado que permite o acceso a ficheiros de voz onde hai demostracions das pronun-
cias. Ademais, este medio ten unha importante difusion, que aumentard no futuro se-
gundo tédolos indicios.

